
pomadar {v} Revestir de pomada.

+ pomelo {s} (parola amer. del lat. pomum, fructo) Arbore del gruppo del agrumas (oraniero, limoniero etc. ); su fructo simile a un pompelmus grosse, a pelle e a pulpa jalne o rubie rosee, de sapor legiermente amar. Syn. Grape-fruit. 

pomeran {adj} Del region Pomerania. De hic: Pomerania; pomerano.

Pomerania {spr} (in pol. pomorze) Region del Polonia al bordo del Baltica. 

pomerano {s} Habitante de Pomerania.

pomicultor {s} (lat. pomum,  fructo,  e cultor, cultivator) Celle qui cultiva le arbores producente fructos e pepitas. 

pomicultura {s} Branca del agricultura que se occupa con le cultivation del arbores fructifere.

+ pomiero {s} Arbore a folios oval e dentate flores blanc o rosee, e cuje fructo o pomo es un drupa a pepitas comestibile, ronde e carnose (familia del rosaceas). 

pomifere {adj} Relative al arbores fructifere. 

pomiforme {adj} In forma de m malo = pomo.

pomo {s} (lat. pomum, fructo) Malo, fructo comestibile del pomiero, del qual on cognosce plus de 10 000 varietates (rainette, api etc.) fructo a pepita, nucleo, grano; malo/pomo: succo de -s , - acide; - dulce, - silvestre,  - farinose, - a cocer, - de Adam,  - de discordo/de discordia, vino de -(s), bolletta de -s, torta de -s, puree/ compota de -s, melassa de -s, pellar -s; button, manica: - de spada, -de un canna. De hic: pomada &; Pomona; pomacee; pomifere; pomicultura etc.; pomiforme etc.; pomologia etc.

pomologia {s} (lat. pomum, fructo, e gr. logos, scientia) Parte del arboricultura que se occupa del fructos a pepitas. De hic: pomologic; pomologista.

pomologic {adj} Relative a pomologia. 

pomologista {s} Celle qui se occupa de pomologia.

+ pomologo {s} Pomologista.

Pomona {spr}. Rom. Relig. Divinitate del Fructos e del Jardines. 

pompa {s} (lat. pompa). Ceremonial magnific, sumptuose: le - de un triumpho; splendor; servicio del -s funebre, facer - de, interprisa de -s funebre, interprenditor/director del -s funebre, empleato de -s funebre, on le interrava sin le minor - , con grande apparato e - . De hic: pompose.

+ Pompei {spr} Urbe de Italia al pede del Vesuvio, a presso de Neapole, coperite de lava durante le eruption de 79 e exhumate in grande parte post 1748, illo remane le plus saliente evocation del Antiquitate.

+ pompeian {adj} De Pompei.

+ pompeiano {s} Habitante de Pompei.

pompelmus {s} Baca comestibile a gusto acide, appellate grapefruit in le paises anglo-saxone; arbore vicino al orangiero, cultivate in le paises calde (California), succo de - , cortice de - , cocktail de - (ned. pompel, grosse, e limoes, citrono).

+ Pompeo {spr} (Gneus Pompeius), dicite le Grande (106-48 av. J.C.), general de Sulla distinguite in Africa, membro del prime triumvirato, rival de Cesare, ille era vincite a  Pharsale (48) e assassinate in Egypto. 

pompon {s} (parola fr.) Parve aigrette de seta, de lana etc., del qual on orna le adjustamentos feminin, le cascas militar etc. 

pompose {adj} Ubi il ha pompa: entrata - , tono - , stilo - , stilo emphatic e exaggerate, orator - , facer uso de/utilisar un linguage - , parlar pomposemente.

+ pompositate {s} Character de esser pompose.

+ pomposo {adv} (parola it.) Mus. Pompose, grandiose, con pompa.

+ ponceau {s} (parola fr. ) Parve ponte a un sol arcada, un sol transversa; (de pavot) papavere.

+ ponceau {adj} (parola fr.)  Del color rubie vive de papavere.

